
[bookmark: _Hlk206058924][bookmark: _Hlk204589817][bookmark: _Hlk204590375][bookmark: _Hlk193285994][bookmark: _Hlk195168524][bookmark: _Hlk193292199]XX/2025 DEKRETUA, xxxaren xx(e)koa, Kultura eta Hizkuntza Politika Sailaren egitura organikoa eta funtzionala ezartzen duen azaroaren 26ko 389/2024 Dekretua aldatzekoa. 
[bookmark: _Hlk64666241]XII. Legealdira arte Euskalterm terminologia banku publikoaren kudeaketa eta euskarazko terminologiaren inguruko egitekoak dituzten erakundeekiko lankidetza sustatzearen eskumenak Kultura eta Hizkuntza Politika Saileko Euskara Sustatzeko Zuzendaritzak zituen esleituak. 
Herri Arduralaritzaren Euskal Erakundearen egitura eta egitekoak arautzen duen maiatzaren 4ko 133/2021 Dekretuak Administrazio Publikoaren Euskal Institutuari esleitu zizkion eskumen horiek. 
Euskarazko adimen artifizialen inguruko lanketa eta horietan oinarritutako itzultzaile neuronalen garapena Hizkuntza Politikarako Sailburuordetzaren Euskara Sustatzeko Zuzendaritzatik kudeatzen direnez, aurreikusten diren balizko sinergiak direla eta, egokia ikusi da terminologia banku publikoen eta euskarazko terminologiaren inguruko egitekoen sustapena eta kudeaketa ere Euskara Sustatzeko Zuzendaritzako zerbitzu beretik kudeatzea, berriz ere.
[bookmark: _Hlk204590520]Hori dela eta, eskumen berreskurapena egiteko Kultura eta Hizkuntza Politika sailaren egitura organikoa eta funtzionala ezartzen duen azaroaren 26ko 389/2024 Dekretua aldatu egin behar da.
Horren ondorioz, Jaurlaritzako lehenengo lehendakariorde eta Kultura eta Hizkuntza Politikako sailburuak proposatuta, lehendakariak onetsi eta Gobernu Kontseiluak 2025eko XXaren XX(e)ko bilkuran aztertu eta onetsi ondoren, 

XEDATZEN DUT:

Artikulu bakarra. – Eskumena berresleitzea Kultura eta Hizkuntza Politika Saileko Euskara Sustatzeko Zuzendaritzari.
[bookmark: _Hlk206061013]Kultura eta Hizkuntza Politika Sailaren egitura organikoa eta funtzionala ezartzen duen azaroaren 26ko 389/2024 Dekretuaren 15. artikuluko 2. azpiatalari m), n), ñ), o), p) eta q) letrak eransten zaizkio, honela idatzita:
“m) Euskarazko terminologiaren estandarizazioa eta modernizazioa bultzatzea.
n) Euskalterm terminologia-banku publikoa kudeatzea, bai eta gerora sor daitezkeen beste batzuk ere.
ñ) Terminologiaren arloan Euskararen Aholku Batzordearen lanak koordinatzea: lehentasunak finkatzea, lan-proposamenak egitea eta terminologia-lanerako irizpideak proposatzea.
o) Terminologiaren eremuko erakunde eta adituekiko elkarlana eta koordinazioa sustatzea, lankidetza-hitzarmenak eta akordioak sinatzea eta terminologia zabaltzea.
p) Euskarazko terminologiaren arloan, prozedura orokorrak eta gidalerro teknikoak ezartzea, esleituta duen agintaritza funtzional zentralizatua egikarituta.
q) Euskarazko terminologia erabiltzea errazteko programa informatikoak, datu-baseak eta bestelako tresna batzuk ezarri eta garatzea.”.

Azken xedapena. – Eskumen lekualdaketa indarrean sartzea.
Eskumen lekualdaketa gauzatuko da, bai Kultura eta Hizkuntza Politika Sailaren egitura organikoa eta funtzionala ezartzen duen azaroaren 26ko 389/2024 Dekretua aldatzekoa den dekretu hau, zein Herri Arduralaritzaren Euskal Erakundearen egitura eta egitekoak arautzen duen maiatzaren 4ko 133/2021 Dekretua bide beretik aldatuko duena, biak onartuak eta argitaratuak egoten diren egunetik aurrera.

Vitoria-Gasteiz, 2025eko ….(a)ren …a.



Lehendakaria, 
IMANOL PRADALES GIL.

